
Medijska saradnja s lokalnim 
zajednicama za društvo bez 
rodno zasnovanog nasilja

Rodna ravnopravnost u

bosna i hercegovina
fokusu



Ovo izdanje publikacije Rodna 
ravnopravnost u fokusu usredotočuje se na 
jačanje komunikacije između novinara/ki i 
lokalnih službi za podršku osobama koje su 
preživjele rodno zasnovano nasilje (RZN) i 
na poboljšanje etičkog izvještavanja medija 
o posljedicama koje RZN ima na žene, 
djevojčice i cijele zajednice. UN Women 
Bosna i Hercegovina od 2016. godine sarađuje 
s medijima na prevenciji nasilja nad ženama, 
uz stratešku podršku Švedske. Fondacija 
Mediacentar Sarajevo, vodeća organizacija 
civilnog društva kad se radi o razvoju 
nezavisnog i profesionalnog novinarstva 
u BiH, godinama je partner agencije UN 
Women BiH u borbi protiv stereotipnog i 
neetičkog izvještavanja o temama vezanim 
za rod.

Nema sumnje da treba učiniti još mnogo 
toga kako bi se iskorijenilo problematično 
i senzacionalističko izvještavanje o rodno 
zasnovanom nasilju i povećao interes 
urednika/ca za učestaliji i ozbiljniji pristup 
temama o rodno zasnovanom nasilju. 
Ipak, nakon sedam godina saradnje s  
novinarima/kama, urednicima/ama, 
studentima/cama žurnalistike i lokalnim 
akterima širom Bosne i Hercegovine, 
možemo reći da su vidljivi pozitivni pomaci 
u redakcijama, da je povećan broj analitičkih 
novinarskih priloga o rodno zasnovanom 
nasilju, a lokalne službe podrške i 
multisektorski timovi za sprečavanje rodno 
zasnovanog nasilja u nekim su zajednicama 

U ovom izdanju publikacije Rodna 
ravnopravnost u fokusu dajemo 
pregled rada agencije UN Women BiH 
na unapređenju komunikacije između 
lokalnih novinara/ki i njihovih zajednica, 
te na pružanju podrške akademskim 
institucijama i studentima/cama 
žurnalistike da razviju, usvoje i provedu 
edukativne radionice i programe 
za kvalitetnu obuku o tome kako 
izvještavati o rodno zasnovanom nasilju.



Iako su mnoge žene prijavile različita 
pojedinačna iskustva nasilja, same sebe nisu 
doživljavale kao žrtve nasilja. Na primjer, 
58,4% žena koje su doživjele fizičko nasilje ne 
vide sebe kao žrtve fizičkog nasilja. Još manji 
procenat žena prepoznaje svoju izloženost 
fizičkom, ekonomskom i seksualnom nasilju.

Još jedna zabrinjavajuća činjenica je da žene 
u BiH nemaju dovoljno znanja o tome koje su 
institucije i organizacije nadležne za problem 
nasilja u porodici. Kada su upitane da navedu 
neke institucije za koje znaju da bi im mogle 
pružiti podršku u slučajevima nasilja u porodici, 
13% žena nije znalo da navede niti jednu; 
većina žena je prepoznala značaj policije, ali 

ZAŠTO JE VAŽNO KVALITETNO 
MEDIJSKO IZVJEŠTAVANJE 

O RODNO ZASNOVANOM NASILJU?

Selma Zulić, projektna koordinatorica u Mediacentru i 
Marijana Matijević s Radija Žepče na jednom od sastanaka 
sa lokalnim medijima, koji su održani 2023. godine kako bi 
se olakšalo kreiranje prilagođenih okvira za saradnju među 
predstavnicima multisektorskih timova i lokalnih medija u 
njihovim zajednicama.

otvoreniji prema novinarskom izvještavanju.
Nasilje nad ženama i djevojčicama problem 
je cijeloga društva, koji je iz privatne prešao 
u javnu sferu. Uloga novinara/ki je da se 
ovim problemom bave na odgovoran i etičan 
način, da promiču javnu raspravu i podižu 
svijest o razornim posljedicama koje nasilje 
ostavlja na nečije zdravlje. Zato je bilo važno 
da UN Women i organizacije civilnog društva 
pokrenu raspravu o odgovornosti medija i o 
načinu njihovog izvještavanja o ovoj važnoj 
temi.

Bosna i Hercegovina nema dovoljno razvijenu 
svijest o iskustvima koja predstavljaju 
različite oblike nasilja. Općenito je nedovoljno 
razvijena svijest o različitim oblicima nasilja, 
kao i o prepoznavanju ličnih iskustava nasilja. 



1   Rasprostranjenost i karakteristike nasilja prema ženama u BiH, Agencija za ravnopravnost spolova u BiH, 2013. 
2  Istraživanje o medijskom izvještavanju o rodno zasnovanom nasilju nad ženama u Bosni i Hercegovini, UN Women, 2016
3  Istraživanje o medijskom izvještavanju o rodno zasnovanom nasilju nad ženama u Bosni i Hercegovini, UN Women, 2016.

malo ih je znalo za centre za socijalni rad i 
specijalizirane sigurne kuće.1 Sve ovo ukazuje 
na to da mediji trebaju preuzeti aktivnu ulogu 
u edukaciji o nasilju nad ženama i nasilju u 
porodici, posebno kada su u pitanju lokalne 
zajednice i službe podrške. 

Mediji u Bosni i Hercegovini – iako naizgled 
svjesni svoje uloge – uglavnom ne doprinose 
slanju poruke da su nasilje nad ženama i 
nasilje u porodici nedopustivi i zakonom 
zabranjeni. Različitim strategijama mediji 
nastoje minimizirati ozbiljnost nasilja 
– namjerno ili nenamjerno okrivljujući 
žrtvu, stavljajući se na stranu počinitelja, 
nagađajući o uzrocima, izvještavajući na 
senzacionalistički način, pa time na kraju čine 
više štete nego koristi.2  

Dužnost novinara/ki je da etično i 
profesionalno izvještavaju o raširenom i 
alarmantnom problemu kao što je rodno 
zasnovano nasilje u Bosni i Hercegovini. Imaju 
sasvim specifičnu ulogu u prevenciji rodno 
zasnovanog nasilja, ulogu “psa čuvara” u 
praćenju reakcija institucija kao i edukativnu 
ulogu u društvu u cjelini. Novinari/ke ne 
mogu pružiti direktnu podršku osobama koje 
doživljavaju nasilje, ali dugoročni profesionalni 
pristup i svijest o položaju žrtava mogu 
doprinijeti njihovom osnaživanju i utjecati na 
širu zajednicu da to prepozna, osudi i prijavi. 
Nedostatak tematskog i dubljeg medijskog 
praćenja slučajeva nasilja nad ženama putem 
analiza, komentara i istraživanja ne doprinosi 
problematizaciji nasilja nad ženama kao 
bitnoj društvenoj temi.3 

Konferencija “Uloga medija u multisektorskom odgovoru 
na nasilje nad ženama i nasilje u porodici”, održana u 
decembru 2022. godine u Sarajevu, istakla je važnost 
medija u zaustavljanju nasilja nad ženama.



STRATEŠKA SARADNJA AGENCIJE 
UN WOMEN S MEDIJIMA

Komunikacija, podizanje svijesti i rad na 
terenu sastavni su dijelovi aktivnosti UN 
Women. Oni obuhvataju ključne aspekte 
svih portfelja agencije UN Women i dijele 
ih s državnom i regionalnom javnošću. 
UN Women jedan je od utvrđenih izvora 
informacija za medije kada se radi o 
izvještavanju o rodnoj ravnopravnosti i 
pravima žena u Bosni i Hercegovini koji 
medijima pruža potrebne informacije iz 
svoje oblasti.

Rad s medijima i novinarima/kama na 
podizanju kvaliteta izvještavanja o rodno 
zasnovanom nasilju sastavni je dio aktivnosti 
UN Women u okviru portfelja o zaustavljanju 
nasilja nad ženama. UN Women od svog 
osnivanja ima centralnu ulogu u rješavanju 
problema nasilja nad ženama u BiH, a 
i dalje nastavlja unapređivati kvalitet 
zakonodavstva, zaštite, krivičnog gonjenja 
i prevencije zasnovanih na standardima 
Istanbulske konvencije. Vlada i organizacije 
civilnog društva prepoznale su važnu 
ulogu koju UN Women ima u izgradnji 
njihovih kapaciteta, podršci njihovom radu 
i osiguravanju produktivne komunikacije 
između ta dva sektora.

Među glavnim rezultatima postignutim u 
okviru ovog portfelja je uspostava najmanje 
38 multisektorskih timova širom BiH i 
razvoj lokalnih protokola o koordiniranom 
odgovoru na slučajeve nasilja u porodici. 
Organizacija UN Women također je pružila 
podršku partnerima iz vladinih institucija 
i sektora civilnog društva kako bi se 
poboljšala saradnja ovih multisektorskih 
timova s lokalnim novinarima/kama i 
medijskim kućama. Od 2016. godine oko 330  
novinara/ki i više od 80  
studenata/ica žurnalistike sa šest  
univerziteta iz Bosne i Hercegovine bilo 
je angažirano kroz edukativne programe, 
kampanje podizanja svijesti, proizvodnju 
sadržaja o profesionalnom izvještavanju 
o nasilju nad ženama, a sve to provode 
nevladine organizacije uz podršku UN 
Women BiH.

Neki od ovih učesnika i učesnica danas su 
među vodećim novinarima/kama koji su 
posvećeni temi rodno zasnovanog nasilja i 
izvještavaju o tome. UN Women im nastavlja 
pružati dodatnu obuku i osnaživati ih 
kroz obuku trenera/ica i stalnu razmjenu 
informacija. Još mnogo toga treba uraditi, ali 
postavljeni su čvrsti temelji.

Konferencija “Uloga medija u multisektorskom odgovoru na nasilje nad ženama 
i nasilje u porodici”, održana u decembru 2022. godine u Sarajevu, okupila je 
predstavnike/ce medija, vladinih institucija, stručnjake/inje i aktiviste/ice u 
diskusiji o važnosti promovisanja inkluzivnog pristupa koji uključuje sve članove 
zajednice u naporima za zaustavljanje nasilja nad ženama.

POBOLJŠANJE KVALITETA 
MEDIJSKOG IZVJEŠTAVANJA 

O RODNO ZASNOVANOM NASILJU

UN Women Bosna i Hercegovina od 2016. 
godine sarađuje s medijima na prevenciji 
nasilja nad ženama, uz stratešku podršku 
Kraljevine Švedske.

Fondacija Mediacentar Sarajevo, vodeća 
organizacija civilnog društva u razvoju 
nezavisnog i profesionalnog novinarstva u 
BiH, godinama je partner UN Women BiH 
u borbi protiv stereotipnog i neetičkog 
izvještavanja o temama vezanim za rod.

Mediacentar Sarajevo je organizacija 
civilnog društva s dugogodišnjom tradicijom 
edukacije novinara/ki i studenata/tica 
žurnalistike iz Bosne i Hercegovine i regije o 
cijelom nizu relevantnih tema. Organizacija je 
posvećena poboljšanju cjelokupne situacije 

Program „Slobodni glasovi“ pružio je studentima/cama 
novinarstva i komunikacija s Fakulteta političkih nauka 
Univerziteta u Sarajevu i Fakulteta političkih nauka Univerziteta u 
Banjoj Luci praktični kurs o odgovornom medijskom izvještavanju 
o rodno zasnovanom nasilju i omogućio im sticanje praktičnog 
iskustva u redakcijama širom zemlje.
 

u novinarstvu, medijskom profesionalizmu i 
medijskim slobodama u BiH i u Jugoistočnoj 
Evropi, i to putem obrazovnih, istraživačkih, 
zagovaračkih i terenskih programa. 
Mediacentar je razvio desetine edukacijskih 
resursa za novinare/ke, priručnika i smjernica, 
te proveo stotine obuka i angažovao hiljade 
novinara/ki.

Od 2018. godine UN Women zajedno sa 
Mediacentrom Sarajevo intenzivno radi na 
različitim aktivnostima, koje imaju za cilj:

	z Jačanje saradnje lokalnih medija i 
institucija u prevenciji i zaštiti od nasilja u 
porodici i rodno zasnovanog nasilja. 

	z Izrada akcionih planova saradnje 
multisektorskih timova i medijskih kuća 

7

kako bi se u lokalnim zajednicama 
definiralo zajedničko djelovanje na 
podizanju svijesti o rodno zasnovanom 
nasilju. 

	z Razmjena znanja i iskustava među 
zajednicama u Bosni i Hercegovini 
o dobrim primjerima saradnje 
multisektorskih tijela i medija, te 
dobrim praksama u rodno odgovornom 
izvještavanju o rodno zasnovanom 
nasilju. 

	z Jačanje saradnje između lokalnih 
novinara/ki zainteresovanih za 
izvještavanje o rodno zasnovanom 
nasilju, kao i uspostavljanje boljih veza 
između lokalnih i državnih medijskih kuća 

koje imaju potencijal da prenose teme 
od lokalnog značaja široj publici širom 
zemlje. 

	z Izrada praktičnih smjernica o 
profesionalnom izvještavanju o rodno 
zasnovanom nasilju i edukativnih 
programa za studente/ice žurnalistike na 
univerzitetima u BiH. 

	z Pružanje teorijskih i praktičnih znanja 
o izvještavanju o rodno zasnovanom 
nasilju studentima/cama novinarstva 
kroz programe obuke i stažiranja. 

	z Izrada kvalitetnih novinarskih sadržaja 
i dubinskih analiza koje će ponuditi širu 
sliku o nasilju nad ženama, uzrocima i 
posljedicama tog problema. 

Četverodnevna uvodna obuka programa “Slobodni glasovi” sastojala se od 
niza različitih modula o novinarstvu i specijaliziranom izvještavanju o rodno 
zasnovanom nasilju. Obuka je imala za cilj pripremiti učesnike/ce za program 
prakse i pružiti im znanje i vještine o primjeni etičkih standarda i principa u 
raznim aspektima novinarskog rada, uključujući pripremno istraživanje, teren, 
proizvodnju sadržaja i distribuciju.

POVEZIVANJE NOVINARA/KI I 
MULTISEKTORSKIH TIMOVA 

ZA PREVENCIJU NASILJA U PORODICI 
 

Tematski sastanak kantonalnog koordinacionog tijela za prevenciju 
i zaštitu od nasilja nad ženama i nasilja u porodici i lokalnih medija 
RTV Slon i Mediacentra, održan je u septembru 2023. godine. 
Predstavnici/e institucija razgovarali su o najrelevantnijim modulima 
saradnje s medijima koji se mogu primijeniti u Tuzlanskom kantonu i 
razvoju Akcionog plana.
 

UN Women BiH od 2016. pruža podršku 
razvoju multisektorskih timova za prevenciju 
i zaštitu osoba koje su preživjele porodično 
nasilje. Ti timovi obično se sastoje od 
predstavnika/ica različitih institucija 
relevantnih za suzbijanje nasilja u porodici, 
kao što su centri za socijalni rad, policija, 
pravosuđe, domovi zdravlja, lokalne općinske 
uprave i obrazovne ustanove.

Primjena multisektorskog odgovora korisna 
je za žrtve, odnosno osobe koje su preživjele 
porodično nasilje, jer dovodi do njihove 
veće sigurnosti, pomaže u osiguravanju 
mogućnosti za rješavanje njihovih višestrukih 

potreba i smanjuje šanse za ponovnu traumu. 
Istovremeno, primjena koordiniranog 
pristupa omogućava da institucije 
odgovorne za rješavanje problema nasilja u 
porodici i nasilja nad ženama budu efikasnije 
i sposobnije za pružanje konzistentnijih 
odgovora.4 

Između ostalog, povezivanje ovih timova s 
lokalnim novinarima/kama važno je jer stvara 
prostor za zajedničko preventivno djelovanje 
i omogućava novinarima/kama da dobiju 
dublji uvid u funkcioniranje sistema podrške 
u svojoj lokalnoj zajednici. Od 2020. godine 
UN Women i Mediacentar Sarajevo sarađivali 

4   Pregled multisektorskog odgovora na nasilje u porodici na lokalnom nivou u Bosni i Hercegovini, UN Women, 2019.



su s 26 gradova/općina u Bosni i Hercegovini 
u aktivnostima jačanja saradnje lokalnih 
medija i institucija za prevenciju i zaštitu od 
nasilja u porodici. U okviru posljednje faze 
projekta, tokom 2022/2023, dok su pioniri 

9

Provedene su različite aktivnosti koje su 
okupile desetke novinara/ki, urednika/ca i 
predstavnika/ca multisektorskih timova oko 
ideje poboljšanja medijskog izvještavanja o 
rodno zasnovanom nasilju i upoznavanja s 
radom službi podrške građanima:

	z Tematska predavanja s urednicima/ama 
o temama kao što su uloga medija u 
prevenciji rodno zasnovanog nasilja i 
uređivačke strategije za moderiranje 
štetnih komentara.

	z Radionice, napredni medijski treninzi i 
treninzi za trenere/ice o odgovornom 
izvještavanju o rodno zasnovanom 
nasilju.

	z Zajednički sastanci multisektorskih 
timova i predstavnika/ca medija.

	z Izrada Okvirnog plana saradnje 
multisektorskih timova i lokalnih medija u 
Bosni i Hercegovini.

	z Konferencija razmjene znanja za 
multisektorske timove i medije iz 10 
lokalnih zajednica o dobrim primjerima 
saradnje i dobrim praksama kad je riječ 

iz početnih faza 2020/2021. godine razvijali 
vještine pružanja obuke i mentorstva, 
novouključene zajednice imale su priliku učiti 
iz iskustava onih koji su već bili uključeni u 
projekt u prethodnim fazama.

o rodno osjetljivom izvještavanju o rodno 
zasnovanom nasilju.

	z Izrada i provedba 10 akcionih planova o 
zajedničkim aktivnostima multisektorskih 
timova i lokalnih medija. 

	z Objavljivanje priča o temama koje se 
odnose na rodno zasnovano nasilje i koje 
su relevantne za lokalne zajednice:

RTV Slon: Ko vam kontroliše novčanik?

Bihać: Život nakon sigurne kuće

Freelance novinarka Jovana Borovčanin:	
Porast nasilja: Žrtve većinom žene i djeca

Semberske novine: Nije lako izaći iz kruga 
nasilja, ali je moguće

Radio Žepče: Nasilje nad ženama: problem 
koji se tiče cijelog društva

RTRS: Zašto je nasilje nad ženama i dalje 
tabu tema?

Napomena: Priče su na lokalnim jezicima.

Taj proces je dugotrajan i nije podjednako uspješan 

u svim lokalnim zajednicama, ali je izuzetno važan 

jer nesenzibilizirani mediji dodatno doprinose 

patrijarhalnom razmišljanju i stavovima da je nasilje 

privatna stvar. Rad na prevenciji i mijenjanju percepcije i 

stajališta javnosti prema nasilju zahtijevaju kontinuitet, i 

to ne može biti jednokratna intervencija. Organizacija 

UN Women je to prepoznala i zahvalni smo što smo 

nastavili saradnju koja traje godinama.

Selma Zulić Šiljak, 
projekt koordinatorica Mediacentra

https://eca.unwomen.org/en/digital-library/publications/2021/9/framework-plan-for-cooperation-between-multisectoral-teams-and-local-media-in-bosnia-and-herzegovina
https://www.rtvslon.ba/istrazivanje-namjenjeno-zenama-ko-vam-kontrolise-novcanik/
https://www.radiobihac.com/emisija/aktualno/28?fbclid=IwAR1HJRpQN_b593WG7rop777K1OeSkgPOYCv5a-Ys7mprcSCue2aQUd1SnMA
https://opstinavisegrad.com/rahmanovic-nasilje-u-stalnom-porastu-zrtve-najcesce-zene-pa-djeca/
https://www.semberija.info/lat/news/gradovi/bijeljina/35042.iz-kruga-nasilja-nije-jednostavno,-ali-je-moguce-izaci-odlazak-je-bio-prava-odluka.html
https://www.semberija.info/lat/news/gradovi/bijeljina/35042.iz-kruga-nasilja-nije-jednostavno,-ali-je-moguce-izaci-odlazak-je-bio-prava-odluka.html
https://zepce.live/reci-ne-nasilju/
https://zepce.live/reci-ne-nasilju/
https://www.rtrs.tv/vijesti/vijest.php?id=513319
https://www.rtrs.tv/vijesti/vijest.php?id=513319


RAD S UNIVERZITETIMA I 
STUDENTIMA/CAMA ŽURNALISTIKE

Tematske sesije održane su za studente na Odsjeku za komunikologiju i novinarstvo 
Fakulteta političkih nauka Univerziteta u Sarajevu i Odsjeku za novinarstvo Fakulteta 
političkih nauka u Banjoj Luci. Sesijama je prisustvovao/la 61 student/ica.

Studentima/cama novinarstva u Bosni i 
Hercegovini tokom studija često nedostaje 
praktičnog obrazovanja. Teoretski pristup ne 
priprema ih za praktične izazove novinarskog 
posla, te uglavnom prolaze cijeli studij na 
fakultetu bez prakse koja se odnosi na etičko 
izvještavanje o rodno zasnovanom nasilju.

Stoga je bilo važno raditi s generacijama 
budućih novinara i novinarki kako bi 
se unaprijedilo njihovo znanje o rodno 
zasnovanom nasilju i neki od njih podstaknuli 
da karijeru nastave fokusirajući se na 
izvještavanje o pričama koje imaju jasnu 
rodnu perspektivu. Kako bi se to postiglo, 
provedene su brojne aktivnosti na jačanju 
saradnje UN Women i fakultetâ za novinarstvo 
u Bosni i Hercegovini:

	z Prilagođavanje već postojećeg priručnika 
UN Women5 o odgovornom izvještavanju 
o rodno zasnovanom nasilju, koji 
se u budućnosti može koristiti kao 
materijal za učenje u okviru određenih 

predmeta. Revidirani priručnik izrađen je 
u saradnji s medijskim istraživačima/cama,  
novinarima/kama, profesorima/cama 
fakulteta, studentima/cama i  
zaposlenicima/ama UN Women.

	z Potpisivanje Memoranduma o 
razumijevanju između UN Women i 
Fakulteta političkih nauka Univerziteta u 
Sarajevu i Univerziteta u Banjoj Luci.

	z Organizacija tematskih predavanja za 
studente/ice Odsjeka za žurnalistiku i 
komunikologiju Fakulteta političkih nauka 
Univerziteta u Sarajevu (FPN UNSA) i 
Odsjeka za novinarstvo i komunikologiju 
Fakulteta političkih nauka u Banjoj Luci 
(FPN BL). Predavanjima su prisustvovali 
61 student i studentica. 

	z Organizacija programa obuke i stažiranja 
za studente/ice žurnalistike iz Sarajeva i 
Banje Luke “Slobodni glasovi”.

5   https://media.ba/bs/preporuka/prirucnik-za-izvjestavanje-o-rodno-zasnovanom-nasilju

https://media.ba/bs/preporuka/prirucnik-za-izvjestavanje-o-rodno-zasnovanom-nasilju


„SLOBODNI GLASOVI“ – PROGRAM 
OBUKE I PLAĆENOG STAŽIRANJA

Sedam mladih studentica novinarstva i komunikacija s Fakulteta političkih nauka 
Univerziteta u Sarajevu i Fakulteta političkih nauka Univerziteta u Banjoj Luci 
učestvovalo je u programu “Slobodni glasovi”.

Program „Slobodni glasovi“ omogućio 
je studentima/cama žurnalistike i 
komunikologije Fakulteta političkih 
nauka Univerziteta u Sarajevu i Fakulteta 
političkih nauka Univerziteta u Banjoj Luci 
praktičnu obuku o odgovornom medijskom 
izvještavanju o rodno zasnovanom nasilju i 
omogućio im da steknu praktično iskustvo 
u medijskim redakcijama širom zemlje. 
Rezultat ovog programa, u kojem je 
učestvovalo sedam studentica, pet sa FPN 
UNSA i dvije s FPN BL, bilo je 15 izvještaja o 
rodno zasnovanom nasilju.

Četverodnevni uvodni trening sastojao se 
od niza različitih modula o novinarstvu i 

specijalizovanom izvještavanju o rodno 
zasnovanom nasilju. Trening je imao za cilj 
pripremiti učesnike/ce za program stažiranja 
i pružiti im znanja i vještine o primjeni etičkih 
standarda i načela u različitim aspektima 
novinarskog rada, uključujući pripremno 
istraživanje, rad na terenu, proizvodnju 
sadržaja i njegovu distribuciju.

Trening je obuhvatao sljedeće module:

	z Pregled bh. medijske scene s fokusom na 
izvještavanje o nasilju nad ženama; 

	z Osnovni oblici izvještavanja i njihovi 
elementi; 

	z Glavna etička načela u novinarstvu s 
fokusom na rodno zasnovano nasilje; 

	z Istraživačko novinarstvo i razvoj 
istraživačkih vještina; 

	z Multimedijska produkcija s fokusom 
na priče o rodno zasnovanom nasilju 
i izbjegavanje stereotipa, vizualizacija 
statističkih i drugih podataka; 

	z Razrada prijedloga priče, uključujući 
pripremu fokusa priče, prikupljanje 
informacija o već objavljenim 
istraživanjima (desk research), popis 
sagovornika i izvora. 

Program stažiranja održan je od 7. do 27. 08. 
2023. godine. Učesnici i učesnice radili su u 
pet redakcija u Mostaru, Sarajevu, Banjoj Luci 
i Tuzli – tri TV stanice i dva online i printana 
medija. U svakoj redakciji učesnici i učesnice 
su imali mentore – urednike/ce koji su s njima 
radili na njihovim pričama i zadacima.

Partnerski mediji

	` Web portal Bljesak.info
	` TV N1
	` TV Nova BH
	` Nezavisne novine
	` Radio televizija Slon

Tokom programa stažiranja učesnici i 
učesnice su zajedno sa svojim mentorima/cama 

pripremili i objavili 15 tekstova i TV priloga 
o rodno zasnovanom nasilju, slijedeći etičke 
smjernice UN-a o izvještavanju o rodno 
zasnovanom nasilju. Priče i TV reportaže 
uključivale su neke od sljedećih tema: 
ekonomsko nasilje nad ženama, objavljivanje 
intimnih fotografija i video-snimaka bez 
pristanka, kazne i proces rehabilitacije 
počinilaca, edukacija o rodno zasnovanom 
nasilju u školama, brojevi SOS telefona, 
rad sigurnih kuća, te nasilje nad ženama u 
popularnim pjesmama.

RTV Slon: Ekonomsko nasilje: Ko su žrtve i 
da li ga znamo prepoznati?

N1 Info: SOS telefon: Bitna karika u lancu 
borbe protiv nasilja nad ženama

Nova BiH: Zašto nam je potreban rodno 
osjetljiv jezik?

Bljesak.info: Mnogi moderni hitovi 
opravdavaju nasilje nad ženama

Nezavisne novine: Nasilnici ne pristaju na 
rehabilitaciju

Napomena: Priče su na lokalnim jezicima.

Svih sedam učesnika i učesnica reklo je da im 
je praksa u lokalnim medijima bila vrlo korisna 
i da su unaprijedili svoje vještine u mnogim 
područjima, uključujući vođenje intervjua, 
pisanje novinskih članaka, pripremu TV 
reportaža i kontaktiranje sa sugovornicima.

Novinar Slađan Tomić bio je jedan od predavača programa 
„Slobodni glasovi“ koji je studenticama novinarstva i 
komunikacija pružio obuku o odgovornom medijskom 
izvještavanju o rodno zasnovanom nasilju.

https://www.rtvslon.ba/ekonomsko-nasilje-kako-ga-prepoznati-ko-su-ustvari-zrtve/#google_vignette
https://www.rtvslon.ba/ekonomsko-nasilje-kako-ga-prepoznati-ko-su-ustvari-zrtve/#google_vignette
https://n1info.ba/vijesti/sos-telefon-u-bih-bitna-karika-u-lancu-borbe-protiv-nasilja-nad-zenama/
https://n1info.ba/vijesti/sos-telefon-u-bih-bitna-karika-u-lancu-borbe-protiv-nasilja-nad-zenama/
https://www.youtube.com/watch?app=desktop&v=cFy0WS5MgYk
https://www.youtube.com/watch?app=desktop&v=cFy0WS5MgYk
https://bljesak.info/kultura/glazba/mnogi-moderni-hitovi-opravdavaju-nasilje-nad-zenama/429462
https://bljesak.info/kultura/glazba/mnogi-moderni-hitovi-opravdavaju-nasilje-nad-zenama/429462
https://www.nezavisne.com/novosti/drustvo/Nasilnici-ne-pristaju-na-rehabilitaciju/784874
https://www.nezavisne.com/novosti/drustvo/Nasilnici-ne-pristaju-na-rehabilitaciju/784874


PREPORUKE ZA 
DJELOVANJE

PREPORUKE ZA MEDIJSKE PROFESIONALCE O ASPEKTIMA KOJE TREBA 
RAZMATRATI PRILIKOM BUDUĆIH AKTIVNOSTI I INICIJATIVA KOJE 
SE ODNOSE NA POBOLJŠANJE KVALITETA IZVJEŠTAVANJA O RODNO 
ZASNOVANOM NASILJU 

	z Temi rodno zasnovanog nasilja uvijek pristupajte pažljivo 
i senzibilno. U slučaju etičkih ili profesionalnih dilema, 
pridržavajte se relevantnih smjernica ili pitajte za savjet 
kolege/ice koje imaju iskustva u ovoj oblasti izvještavanja.

	z Uključujte novinare/ke i urednike/ce u obrazovne programe i 
inicijative organizacija civilnog društva koji jačaju kapacitete 
redakcija za profesionalno izvještavanje o rodno zasnovanom 
nasilju.

	z Osigurajte dosljedno prisustvo tema vezanih za rodno 
zasnovano nasilje u medijima. Pristupite toj temi iz različitih 
uglova, pazeći da u isto vrijeme i svoju publiku obrazujete o 
dostupnim službama podrške.

	z Podijelite svoje znanje o izvještavanju o rodno zasnovanom 
nasilju sa svojim kolegama i kolegicama i ojačajte grupu 
novinara/ki i urednika/ca posvećenih ovoj temi.

	z Ojačajte mehanizam psihološke podrške novinarima/kama 
koji (redovno) pišu o rodno zasnovanom nasilju.

	z Doprinosite unapređenju već postojećih smjernica o etičkom 
izvještavanju kako bi sadržavale što više detaljnih objašnjenja 
i praktičnih savjeta. Podijelite svoja razmišljanja i iskustva s 
organizacijama civilnog društva koje rade na poboljšanju 
kvaliteta novinarskog izvještavanja o rodno zasnovanom 
nasilju.

	z Kako bi se osigurala primjena najviših standarda prakse, 
redovno provjeravajte postojeće smjernice i pratite istraživanja 
i budite u toku s njihovim najnovijim verzijama.

Organizacija UN Women BiH podržala je razvoj nekoliko 
smjernica i istraživačkih studija posvećenih etičkom 
izvještavanju o rodno zasnovanom nasilju. Niže su linkovi na 
neke od njih:

Istraživanje o medijskom izvještavanju o rodno zasnovanom 
nasilju nad ženama u Bosni i Hercegovini iz 2020. godine 

UN Women Priručnik o odgovornom izvještavanju o rodno 
zasnovanom nasilju

Istraživanje o medijskom izvještavanju o rodno odgovornom 
budžetiranju u Bosni i Hercegoviniu 2020. godini 

UN Women Bosna i Herzegovina

Zmaja od Bosne bb, 71 000 Sarajevo, BiH

033 293 560

unwomen.bih@unwomen.org

unwomenbih

unwomenbih

unwomenbih

https://eca.unwomen.org/en/digital-library/publications/2021/9/research-on-media-reporting-on-gender-based-violence-against-women-in-bosnia-and-herzegovina-in-2020
https://eca.unwomen.org/en/digital-library/publications/2021/9/research-on-media-reporting-on-gender-based-violence-against-women-in-bosnia-and-herzegovina-in-2020
https://eca.unwomen.org/sites/default/files/Field Office ECA/Attachments/Publications/Country/Bosnia/UN woman prirucnik nasilje nad zenama-BH-WEB.PDF
https://eca.unwomen.org/sites/default/files/Field Office ECA/Attachments/Publications/Country/Bosnia/UN woman prirucnik nasilje nad zenama-BH-WEB.PDF
https://eca.unwomen.org/en/digital-library/publications/2022/07/study-of-media-reporting-on-gender-responsive-budgeting-in-bosnia-and-herzegovina-in-2020
https://eca.unwomen.org/en/digital-library/publications/2022/07/study-of-media-reporting-on-gender-responsive-budgeting-in-bosnia-and-herzegovina-in-2020
https://eca.unwomen.org/sites/default/files/Field Office ECA/Attachments/Publications/Country/Bosnia/UN woman prirucnik nasilje nad zenama-BH-WEB.PDF
http://unwomen.bih@unwomen.org

